
Inatsisartunut ilaasortat Suka K Frederiksen aamma Jens Imanuelsen, Siumut 
-/maani 

§ 37 naapertorlugu nakorsaatinik tunniussisarneq oqaatsillu pillugit 276-imut 
akissuteqaat 

 

Asasakka Suka K. Frederiksen aamma Jens Imanuelsen 

Apeqqutissinnut qujavunga, makkuninnga tunngavilersorneqarpoq: 

Maluginiarparput Nuummi napparsimavissuarmi nakorsaatinik agguaassisartut qallunaa-

tut oqaaseqartut kisimik tunioraasartut, taamaasilluni kalaallisut oqaaseqartut iluamik 

nassuiaaneqarsinnaanatik tunineqartartut. 

Eqqortumik nakorsaatinik atuinissaq inuup peqqissusaanut pingaaruteqarluinnarpoq 

taamaattumik pingaaruteqarpoq inuup nakorsaatitortussap eqqortumik paasitinneqarluni 

katsorsarneqarnissaat. Namminersorlutik oqartussaanerup eqqunneqarnerani kalaallisut 

oqaatsitta atorneqarnissaat sallersaasutut inissinneqarpoq, tamannalu 

piginnaatitaaffiummat illersorneqartussaavoq. 

Kissaatigaarput allannguutissat tamarmik ilisimatitsissutigineqassasut. 

Ataani allassimasut apeqqutisi immikkoortut sisamat akissuteqarfigaakka. 

Apeqqut 1: Peqqinnissaqarfimmi nakorsaatinik agguaasisartut qallunaatuinnaq 

oqaaseqartut  kalaallisuinnaqoqaaseqartunut nakorsaatinik aallertunit tamakkii-

sumik paasineqarnissaat qanoqqulakkeerneqartarpa? 

 

Akissut: Nakorsaataasivimmi ikiortit ilinniarsimasut nakorsaasiornermillu ilinniarsima-

sut, maannakkut Nunatta Nakorsaataasiviani atorfeqartut pingaarnertut qallunaatut 

oqaaseqarput. 

Peqqinnissaqarfimmi aqutsisut Nunattalu nakorsaataasivianit ajornartorsiut naaperiaaf-

figiniarlugu arlalinnik suliniuteqarput, oqaatsit arlaqarnerusut atorlugit saaffiginnissinnaa-

neq periarfissaqartinniarlugu.  

Atorfinitsitaanermut ilaatillugu sulisut attaveqaqatigiinnermik ilinniartinneqartarput unam-

minartut  oqaatsitigut kulturikkullu assigiinngissutit tunuliaqutaralugit pilersinnaasut 

naammassisinnaanissaat siunertaralugu. 

Nakorsaataasivimmit paasissutissanik tunniussisinnaaneq taanna sioqqullugu, aamma 

nakorsaatit tunniunneqartunik atuineq atorneqarnerilu pillugit nakorsamik attaveqarner-

mut atatillugu paasissutissiisoqartarpoq. Pisariaqartitsisoqartillugu oqalutsit atorneqar-

tarput. 

Nakorsaatit tunniunneqannginnerini nakorsaasiunneqartunut tunngatillugu immikkut 

peqqinnissaqarfimmit sulisunik minnerpaamik marloriarluni napparsimasimasoq atta-

vigineqartarpoq. 

Suliniutit taakkua saniatigut, sulisunut sammitillugu aamma allanik suliniuteqartoqarsi-

mavoq. 

Atuagaaqqat arlallit kalaallisut qallunaatullu nakorsaatit atorneqarneri pillugit nalingin-

naasumik sammisanik imallit ineriartortinneqarnikuupput, nakorsaatinik immikkut atuineq 

aamma ikiuutissat, soorlu issanngusarnerup katsorsarneqarnera, assigiinngitsut eqqor-

tumik atorneqarnerat. Nakorsaataasiviup tunniussisarfiani atuagaaqqat pineqarsinnaap-

put. 

Danmarkimi nittartakkami www.medicen.dk -mi eqqortumik nakorsaatinik assigiinngitsu-

nik atuineq pillugu videomik filmeeqqat assigiinngitsut takunissaannut periarfissaqarpoq. 

Maannakkut videonik naleqquttunik, soorlu issanngunaveersaatit eqqortumik atorneqar-

neri, kalaallisut oqaasertalimmik ineriartortitsinissamut periarfissamut tunngasoq oqalo-

qatigiissutigineqarpoq. 

Saaffiginnittarfimmi nakorsaatit 400-t missaanniittunut peqqinnissaqarfimmi sulisunut 

kortinit paasissutissanik taaneqartartut ineriartortinneqarsimapput, eqqortumik atuineq 

saniatigullu sunniutit attuumassuteqartut pillugit aalajangersimasumik malitassaqarluni 

paasissutissiisut. Kortit taakkua nutserneqarnissaat aamma peqqinnissaqarfimmi immik-

koortortaqarfinni nakorsaatinik tunniussisartunut tamanut nassiussuunneqarnissaat pi-

lersaarusiorneqarpoq, kalaallisut qallunaatullu paasissutissiineq assigiissoq qularnaar-

niarlugu. 

 

Apeqqut 2: Saaffiginninnermi oqalutseqarnissamik piginnaatitaaffik pisinnaati-

taaffiua? 

Akissut: Pisinnaatitaaffiit pillugit apeqqut ”pisinnaatitaaffittut” paasineqartoq aamma 

inuttut pisinnaatitaaffittut paasineqanngitsoq, takuuk Naalagaaffiit Peqatigiit inuttut 

pisinnaatitaaffiit pillugit isumaqatigiissutaat. Taamatut paasinninneq § 37 naapertorlu-gu 

apeqqutip kalaallisut oqaasertaani allaaserineqartoq tunngavigineqarpoq, aamma § 37 

naapertorlugu apeqqutip tunngavilersorneqarnerani oqaatsit pillugit inatsit tunngavi-

gineqarpoq ”Namminersorluni Oqartussaaneq atuutilersinneqarmat, kalaallisut oqaatsit-

ta atorneqarneri nunatsinni oqaatsini pingaarnerupput […]” 

Oqaatsit pillugit inatsiseqarneq Ilinniartitaanermut, Kultureqarnermut, Ilisimatusarnermut 

Ilageeqqarnermullu Naalakkersuisup ataani inissisimavoq, tassanngaanniillu nutserisu-

nut periarfissat pillugit apeqqummut imatut akissuteqarpoq: 

Oqaatsinut politikki pillugu Inatsisartut inatsisaat nr. 7, 19. maj 2010-meersumi § 3, imm. 

tunngaviuvoq, innuttaasut Peqqinnissaqarfimmut saaffiginninnerminni, pisortanullu alla-

nut tamanut, piumasaqaatigisinnaavaat Kalaallisut sullinneqarsinnaanertik. Periuseq 

tamanna oqalutseqarnikkut allatulluunniit aaqqissuteqassanersoq pisortat nammineq 

aalajangertarpaat. 

a. Qanoq ilillugu qulakkeerneqassava? 

Akissut: Peqqissutsimut Pitsaaliuinermullu Aqutsisoqarfimmi aqutsisut paasis-

sutissiissutigaat, pisariaqartutut nalilerneqarpat peqqinnissaqarfimmit sulisut oqa-

lutsimik aggersaasinnaasut.  

 

Apeqqut 3: Nakorsaatinik agguaassinerit kingunerisaanik kukkusumik katsorsaa-

soqannginnissaat qanoq qulakkeerneqartarpa?  

Akissut: Nakorsaatit paatsuugassaanngitsumik tunniunneqartarput innuttaasup aqqa 

inuttullu normua atorlugu.  Imatut sulissutiginninneq ingerlasarpoq: 

1. Innuttaasup inuttut normuni oqaatigisarpaa, nalunaarsuiffimmi attuumassu-

teqartumi nakorsaatissanut allagartaq ataqatigiissumik aaqqissuussami 

saqqumisarpoq. 

2. Inuk pineqartoq ilumut taannaanersoq misissorneqassaaq, aqqata eqqor-

tuunerata qulakkeerneratigut. 

3. Allagartaq allaganngortinneqassaaq, inuup aqqa aamma nakorsaatip an-

nertussusilernera atorneqarnissaalu allassimassapput. 

4. Nakorsaat nakorsaatip allagartaani aqqatigut naassaarineqartarpoq. 

5. Nakorsaatissamik innersuutip eqqortuunerata annertussusiliineq amerlas-

sutsit allagartaanut nakorsaarissamillu innersuussummut naleqqiullugu 

ataqatigiissumik aaqqissuussinermut allagartaasinnaasumik timitalimmik 

misissornera.    

6. Innuttaasumut nakorsaatip tunniunneqarnera. 

Nunatta nakorsaataasiviata ataqatigiissumik aaqqissuussaq nutaaq – Cosmic – piviu-

sunngortilerpaa. Siunissaq isigalugu aamma nakorsaatinik tunniussinermut ataqatigiis-

sumik aaqqissuussap Cosmic-ip atulerneranut atatillugu, innuttaasumut tunniutinnginne-

rini titarnernik kodet atorlugit annertunerusumik elektronikkimik nakkutiginninneq  atuu-

tsilissaaq. Ingerlanerup taassuma pivisunngortinneqarnissaa ukioq mannamut siuartin-

neqarpoq. 

Aammattaaq siunertaanngitsumik tunniussinermik pisoqartillugu allattaaveqarpoq, taa-

maalilluni kukkuneq erseqqissaaffigineqarsinnaavoq. Taassuma malitsigisaanik taakkua 

nungutinneqarsinnaanerinut periarfissaq nalilerneqarpoq. 

 

Apeqqut 3: Allamik paasissutissanik qulequttamut tunngasunik peqartoqaruni 

ilanngunneqarnissaat kissaatigaarput. 

Akissut: Peqqinnissaqarfiup aqutsisuisa Nunattalu nakorsaataasiviata naleqquttumik 

ilinniagallit tamaasa peqqinnissaqarfimmi atorfinnut qinnuteqaqqullugit kajumissaar-

paat.  Tamanna aamma qinnuteqartup ilippanartup oqaatsitigut pisinnaasaanut atassu-

teqartillugu atuuppoq. 

Maannamut nakorsaasiornermillu ilinniarsimasumik kalaallisut oqaasilimmik nakorsaa-

siornermik ilinniarsimasutut atorfimmut qinnuteqaatinik nalunaarsuisoqarnikuunngilaq, 

aamma nakorsaasiornermik ilinniarsimasunik kalaallisut oqaluttunik sulisunik ilisimasa-

qanngilagut. Taamaattumik nakorsaataasivimmi atorfiit sulisunik qallunaatut oqaasilinnik 

inuttaqarput. 

Ukiut kingulliit nakorsaataasivimmi ikiortitut ilinniarsimasut ikittuinnaat ilinniarsimapput. 

Kalaallit peqqinnissaqarfianni atorfeqarsimasut, piffissami siusinnerusukkut kingornalu 

unammilligassanut allanut qinaasisarsimapput. 

Maannakkut Nunatta nakorsaataasivia nakorsaataasivittut ilinniarfittut akuerineqarsin-

naanersoq misissorneqarpoq, taamaalilluni ukiuni pingasuni ilinniarnerup ingerlanerani 

ilinniartut sapaatip akunneri 24-iinnaat Danmarkimi atuarfimmiittassallutik. 

Inussiarnersumik inuulluaqqusillunga 

Med venlig hilsen 

 

Doris Jakobsen 


